
Afirmasaun: Sumariu Kazu tuirmai ne’e deskreve faktu sira no prosesu iha tribunal
tuir JSMP nia monitorizasaun independente, no deklarasaun ne’ebé parte sira f6 iha
tribunal nia laran. Informasaun ne’e la reprezenta JSMP nia hanoin hanesan
instituisaun ida.

JSMP kondena maka’as forma violénsia hotu-hotu, liuliu hasoru feto no ema
vulneravel. JSMP afirma la iha justifikasaun ba kualkér violénsia hasoru feto.

A. Sumariu prosesu julgamentu kazu iha Tribunal Judisial Primeira Instansia Suai
1. Total kazu ne’ebé JSMP monitoriza : 20

Artigu 145 Kodigu Penal | Ofensa ba integridade fizika simples ho 8
(KP), no artigu 2,3, 35 Lei | natureza violénsia doméstika no tipu ilisitu sira
Kontra Violénsia | kona-ba violénsia doméstika

Domeéstika (LKVD)
Artigu 177 KP no Artigu | Krime abuzu seksual ba mendr ho agravasaun 3
182 KP
Artigu 145 KP no Artigu | Ofensa ba integridade fizika simples no arma 1
2(nu.1(b), nu. 2(f)) no | brankas
artigu 20(nu.1) hosi Lei

Nu. 5/2017

Artigu 267 KP Burla agravadu 1

Artigu 316 KP Kontrabandu 6

Artigu 139 KP Omisidiu agravadu 1

Total 20

2.Total desizaun ne’ebé JSMP monitoriza:17

Suspensaun ba prizaun | Artigu 68 KP 1
nia ezekusaun

Pena prizaun Artigu 66 KP

Pena multa Artigu 67 KP 12
Pena multa no omologa | Artigu 67 KP Artigu 262 KPP 1
pedidu dezisténsia keixa

Absolve 1
Total 17

2. Total kazu sira ne’ebé kontinua prosesu tuir JSMP nia monitoring: 3

B. Deskrisaun sumariu ba desizaun kazu sira ne’ebé JSMP monitoriza
1. Krime ofensa ba integridade fizika simples ho natureza VD

Nu. Prosesu : 0026/24 ANANV

Kompozisaun Tribunal : Singular

Juisa : Dra. Patricia Xavier Fatima de Araujo

Prokurador : Dr. Simedao Brites Seixas

Defeza : Dr. Jonas Henrique da Costa

Desizaun : Pena multa US$45.00 no omologa pedidu dezisténsia
keixa

Iha 06 Maiu 2025, Tribunal Judisial Primeira Instansia Suai, prezide leitura sentensa ba
krime ofensa ba integridade fizika simples ho natureza VD ne’ebé envolve arguidu JdA
(nu’udar Ia’en) no arguida LGC (nu’udar banin feto) hasoru ofendida APS, iha Munisipiu
Ainaro.

Akuzasaun Prokurador

Pokuradér akuza katak iha 17 Jullu 2024, iha oras tuku 22:30 kalan, arguida LGC
(banin-feto) hakbesik ba ofendida hodi dehan “6 lalika obriga 6 nia la’en ba faan modo
iha merkadu laran.” Iha tempu hanesan arguidu JDA (la’en) tebe dala ida iha ofendida
nia kabun, tuku dala ida iha reen-toos no tuku dala ida iha matan laran no arguida LGC
hosi kotuk tuku dala ida iha ofendida nia kotuk laran rezulta ofendida sente moras
maka’as.

Prokurador akuza arguidu kontra artigu 145 KP kona-ba ofensa ba integridade fizika
simples ho moldura penal to’o tinan 3 ka multa konjuga ho artigu 2, 3 (a, c¢), 35 (b) no
36 LKVD.

Produsaun ba prova sira
Iha prosesu julgamentu, arguidu JDA deklara katak iha faktu balun loos no balun laloos.
Faktu sira ne’ebé loos mak tuku dala ida iha ofendida nia matan laran no tuku dala ida



iha reen-toos. Entretantu faktu ne’ebé laloos mak arguidu la tebe ofendida nia kabun.
Arguidu més deklara katak foin mai hatan iha tribunal, arrepende ninia hahalok, dadaun
ne’e arguidu tuir hela kursu lian Korea nian iha Dili.

Entretantu, arguida LGC konfirma faktu hotu iha akuzasaun no deklara katak ofendida
ho nia la’en hela hamutuk ho arguida no kona-ba han hemu ne’e arguida mak arranja
ka sosa rasik.

Alende ne’e, ofendida kontinua konfirma faktu hotu iha akuzasaun no deklara katak la
hela hamutuk ho arguida (banin-feto) no agora dadaun ofendida ho arguidu hela
hamutuk iha merkadu laran hodi faan sasan iha merkadu laran. |ha parte seluk,
ofendida deklara katak kona-ba hola hahan ne’e sira rasik buka ka sosa mesak la
depende ba arguida.

Prokuradér entende katak arguida LGC ho ofendida () la iha dependensia ekonomia ba
arguida tanba ne’e husu ba tribunal atu halo alterasaun kualfikasaun juridika ba de’it
ofensa ba integridade fizika simples no husu ba tribunal atu halo tentativa konsiliasaun.
Iha parte seluk, defeza la iha opozisaun ba prokuradér ninia pedidu ne’e.

Bazeia ba artigu 262 (1) KPP kona-ba tentativa ba konsiliasaun, nune’e antes tama ba
julgamentu, juis halo tentativa konsiliasaun ba aguida no ofendida relasiona ho krime
ofensa ba integridade fizika simples tanba kazu ne’e klasifika nu'udar krime semi
publiku no nia prosedimentu depende b a keixa. Depoisde tentativa ne’e, ofendida no
arguida konkorda atu konsilia, nune’e tribunal halo prosesu konsiliasaun.

Iha prosesu konsiliasaun ne’e ofendida konkorda dada fali kazu ne’e maibé ho
kondisaun katak arguida labele repete tan ninia hahalok. lha parte seluk, arguida més
konkorda no perante tribunal husu kedas deskulpa ba ofendida.

Prokuraddr no defeza husu ba tribunal atu omologa pedidu dezistensia keixa hosi parte
sira. Tribunal bazeia ba akordu hosi parte sira no pedidu dezisténsia keixa hosi
ofendida, nune’e tribunal konklui prosesu ne’e no omologa pedidu dezisténsia keixa
refere no absolve arguida hosi krime nia instansia. Entretantu ba krime ofensa ba
integridade fizika simples ho natureza VD kontinua ba faze alegasaun final.

Alegasaun final

Prokurador haktuir katak mezmu arguidu konfesa parsial ba faktu iha akuzasaun, maibé
ofendida konfirma ho faktu iha akuzasaun signifika katak krime ne’e akontese duni,
nune’e husu ba tribunal atu kondena arguidu ho pena multa.

Alende ne’e, defeza mds konkorda ho prokuradér ninia alegasaun katak aplika pena
multa ba arguidu tuir kbiit arguidu nian.

Desizaun
Depoisde avalia faktu hotu, tribunal prova katak arguidu tebe kedas dala ida iha
ofendida nia kabun, tuku dala ida iha reen-toos no tuku dala ida iha matan laran.



Bazeia ba faktu provadu hirak ne’e no tetu més ho sirkunstansia hotu-hotu ne’ebé haleu
krime ne’e, nune’e tribunal konklui prosesu no kondena arguidu ho pena multa
US$45.00, ne’ebe sei selu 0.50 sentavus kada loron, durante loron 90. Tribunal més
fiksa pena alternativa durante loron 30 prizaun, bainhira arguidu la selu pena multa
refere.

2. Krime ofensa ba integridade fizika simples ho natureza violénsia doméstika

Nu. Prosesu : 0012/24 ANHTB

Kompozisaun Tribunal : Singular

Juis : Dr. Nasson Armindo Mario Marques Doutel Sarmento
Prokurador : Dr. Simao Brites Seixas

Defeza : Dr. Albano Maia (Advogado Privadu)

Desizaun : Pena Multa US$60.00

Iha 16 Maiu 2025, Tribunal Judisial Primeira Instansia Suai, prezide leitura sentensa ba
krime ofensa ba integridade fizika simples ho natureza VD ne’ebé envolve arguidu MdR
hasoru nia feen HdS, iha Munisipiu Ainaro.

Akuzasaun Prokuradér

Prokurador akuza katak iha 31 Dezembru 2024, iha oras tuku 3:00 madrugada, arguidu
kaer ofendida nia fuuk rasta ba mai no rezulta ofendida monu ba rai. Hafoin arguidu
tebe dala ida iha ofendida nia kanotak parte karuk, tebe dala ida iha hirus-matan, tuku
dala ida iha kabaas parte loos no arguidu kontinua tuku dala ida iha ofendida nia ulun
no basa dala ida ofendida nia tilun hun parte loos. Kazu ne’e akontese sein motivu
ne’'ebé klaru.

Prokurador akuza arguidu kontra artigu 145 KP kona-ba ofensa ba integridade fizika
simples ho moldura penal to’o tinan 3 ka multa no konjuga ho artigu 2, 3 (a), 35 (b) no
36 LKVD.

Produsaun ba prova sira
Iha julgamentu arguidu hili direitu nonook. Entretantu ofendida kontinua konfirma faktu

hotu iha akuzasaun no deklara katak depoisde akontesimentu liu loron rua di'ak malu
kedas no to’o agora arguidu la komete tan krime hasoru ofendida no ofendida moés
perdua ona arguidu.

Alegasaun final

Prokuraddr haktuir katak mezmu iha julgamentu arguidu hili direitu nonook, maibé
ofendida konfirma faktu hotu iha akuzasaun. Nune’e prokuradér konsidera arguidu nia
aktu ne’e priense elementu krime ne’ebé akuza ba arguidu. Tanba ne’e husu ba tribunal
atu kondena arguidu tuir konviksaun tribunal nian.



Entretantu, defeza haktuir katak arguidu hili direitu nonook maibé ofendida kontinua
konfirma faktu sira iha akuzasaun. Mezmu nune’e ofendida més deklara katak depoisde
akontesimentu ne’e sira di'ak malu ona. Arguidu més la repete tan ninia hahalok ne’e
hasoru ofendida no ofendida mds perdua ona arguidu. Tanba ne’e husu ba tribunal
aplika pena ne’ebé kamaan ba arguidu.

Desizaun
Depoisde avalia faktu hotu tribunal konsidera faktu hotu iha akuzasaun prokuradér nian
provadu hotu.

Bazeia ba faktu provadu sira ne’e no tetu moés ho sirkunstansia hotu-hotu ne’ebé haleu
krime ne’e, nune’e tribunal konklui prosesu ne’e no kondena arguidu ho pena multa
US$60.00, ne’ebé sei selu US$1.00 kada loron, durante loron 60. Tribunal més fiksa
pena alternativa loron 40, bainhira arguidu la kumpri pena multa refere.

3. Krime burla agravada

Nu. Prosesu : 0180/24 PDSUA

Kompozisaun tribunal : Koletivu

Juis : Dr. Naason Mario Armindo Marques Doutel, Dr. Hugo da
Cruz Pui no Dr. Samuel da Costa Pacheco

Prokurador : Dr. Simeao Brites Seixas

Defeza : Dr. Albano Maia (Advogado Privadu)

Desizaun : Absolve

Iha 16 Maiu 2025, Tribunal Judisial Primeira Instansia Suai, prezide leitura akordaun ba
krime burla agravada ne’ebé envolve arguida MdJA hasoru ofendidu Anito Moniz, iha
Munisipiu Covalima.

Akuzasaun Prokuradér

Prokuraddr akuza katak maizumenus iha Outubru 2023 nia laran (data no oras la
apuradu), ofendidu ho arguida kufiese malu liuhosi telefone ka media facebook. Arguida
hato’o pedidu ba ofendidu hakarak namora ka kaben ho ofendidu hanesan feen la’en no
ofendidu husu tuir arguida hosi Munisipiu ne’ebé arguida bosok ofendidu katak hosi
Munisipiu Ainaro Postu-Administrativu Maubise, nune’e ofendidu més konkorda namora
ho arguida no arguida dehan ba ofendidu katak sei tuir hela kursu iha Dili. Bainhira
kursu hotu sei hola malu ho ofendidu hanesan feen la’en. Hosi ne’e kedas ofendidu
simu arguida hanesan namorada no sira rua loron kalan kontaktu malu liu hosi telefone.
Durante iha sira nia relasaun namora kada fulan bainhira ofendidu nia osan veteranus
tama arguida sempre husu osan ba ofendidu no durante ne’e ofendidu haruka ona osan
ba arguida ho total osan hamutuk US$1,399.00.



Tuir fali mai ofendidu kontaktu arguida maibé arguida nia nomor mate hela no bainhira
tama mds arguida taka fali de’it. Arguida bosok bebeik ofendidu nune’e ofendidu haree
fali arguida nia eleitoral arguida laos ema hosi Munisipiu Ainaro, maibé hosi Munisipiu
Covalima, nune’e ofendidu lori eleitoral ne’e ba iha Xefe Suku Kamnasa nia uma hodi
husu tuir arguida maibé xefe suku hatete katak ne’e komunidade hosi Suku ne’e nian.
Nune’e xefe suku lori ofendidu ba hasoru kedas arguida nia inan aman no ofendidu
husu fali nia osan maibé tanba la simu malu ofendida aprezenta keixa hasoru arguida.

Prokuraddr akuza arguida kontra artigu 267 KP kona-ba burla agravada ho moldura
penal tinan 3 to’o tinan 10.

Produsaun ba prova sira

Iha prosesu julgamentu, arguida konfesa faktu sira hotu iha akuzasaun, arguida deklara
katak la hola malu ho ofendidu tanba laos jodoh, arguida deklara katak osan sira ne’e
arguida f6 fila balu ona US$700.00, arguida mos deklara katak durante namora ne’e
hasoru malu ho ofendidu dala ida de’it iha Merkadu Suai, arguida mos foin primeiraves
mai hatan iha tribunal.

Iha julgamentu, ofendidu kontinua konfirma faktu sira iha akuzasaun no deklara katak
osan balun f6 fila ona, kona-ba osan sorin ne’ebé seidauk fo fila ne’e lalika f6 fila ona,
ofendidu mos deklara katak perdua ona arguida.

Alegasaun final

Prokuraddér haktuir katak iha julgamentu arguida konfesa no konfirma méds hosi
ofendidu, iha parte seluk ofendidu perdua ona arguida no osan restu ne’e la presiza 6
fila ona, tanba ne’e husu ba tribunal atu kondena arguidu ho pena ne’ebé justu ba
arguida.

Entretantu, defeza husu ba tribunal atu absolve arguida hosi krime ne’e ho
konsiderasaun katak ofendidu fé6 osan ba arguida tanba sira iha relasaun namora no
arguida mos fo fila ona ofendidu osan balun.

Desizaun

Depoisde avalia faktu hotu, tribunal konsidera katak arguida ho ofendidu iha relasaun
namorada, tribunal intende katak arguida la’os bosok ofendidu maibé ofendidu f6 osan
ba arguida tanba iha relasaun namorada no hadomi malu mak fé osan ba malu. Tanba
ne’e tribunal konsidera arguida nia aktu ne’e la priense elementu hosi krime ne’ebé
akuza ba arguida, nune’e tribunal konklui prosesu ne’e no absolve arguida hosi krime
ne’e.

4. Krime abuzu seksual ba menér ho agravasaun



Nu. Prosesu :0033/24.CVSLL

Kompozisaun Tribunal : Koletivu

Juis : Dr. Samuel da Costa Pacheco, Dr. Hugo da Cruz Pui no
Dr. Nasson Mario Armindo Marques Doutel

Prokurador : Dr. Nelson J.S. Magno

Defeza : Dr. Jonas Henrique da Costa

Desizaun : Pena prizaun tinan 7

Iha 16 Maiu 2025, Tribunal Judisidl Primeira Instansia Suai, prezide leitura akordaun ba
krime abuzu seksual ba mendr ho agravasaun ne’ebé envolve arguidu AdS hasoru
ofendida idade tinan 11 (nu’udar vizinu), iha Munisipiu Covalima.

Akuzasaun Prokuradér
Prokurador akuza katak iha 4 Maiu 2024, iha oras ne’ebé la apuradu, ofendida ho nia

bin no alin iha uma laran prepara hela atu tein, la kleur arguidu tama ba uma laran atu
karega telefone, ofendida tein hela iha dapur no ofendida nia bin ho alin ba kuu hela
marungi tahan atu tein. Arguidu haree katak ofendida mesak hela iha uma laran,
arguidu hakbesik ba ofendida kolu ofendida nia roupa no dehan ba ofendida katak
‘nonook,” dehan tiha nune’e arguidu buti ofendida nia orgaun sensitivu no kidun,
derepente ofendida nia bin no alin tama mai haree arguidu kaer hela ofendida nia
orgaun sensitivu no kidun, ofendida nia bin alin més nonook de’it tanba ta’uk arguidu.
Maibé depoisde ofendida nia inan fila hosi ospital ofendida f6 hatene ba nia inan dehan
arguidu buti no kaer ofendida nia orgaun sensitivu no kidun.

Prokurador akuza arguidu kontra artigu 177 KP kona-ba abuzu seksual ba mendr ho
moldura penal tinan 5 to’o tinan 15 no artigu 182 KP kona-ba agravasaun.

Produsaun ba prova sira

Iha prosesu julgamentu, arguidu deklara katak faktu sira iha akuzasaun ne’e la loos
hotu. Arguidu hatutan katak momentu ne’eba arguidu ba karega telefone iha ofendida
nia uma no ofendida nia avo haruka arguidu ho ofendida nia bin ba hili ai. Tuirmai
arguidu ho ofendida nia bin ba hili ai ofendida iha uma, bainhira arguidu ho ofendida nia
bin hili ai hotu fila ba uma, arguidu haree ofendida halimar hela arguidu nia telefone no
arguidu hase ofendida atu labele halimar telefone tanba oras tan arguidu atu halimar
game. Maibé ofendida lakohi no arguidu atu foti ninia telefone maibé sira nain tolu soe
telefone ba malu no arguidu konsege foti nia telephone. Arguidu deklara liutan katak
ofendida hanesan arguidu ninia prima rasik tanba ofendida nia inan ho arguidu nia
aman feton ho naan; Arguidu més deklara katak antes ne’e iha problema entre ofendida
nia inan ho arguidu nia inan. Arguidu deklara katak foin mak mai hatan iha tribunal.

Alende ne’e, ofendida kontinua konfirma faktu hotu iha akuzasaun no deklara katak
sente moras iha orgaun sensitivu no ofendida deklara liutan katak depoisde arguidu fila
ofendida konta ba nia bin no nia inan.



Testemuna AdA hanesan ofendida nia inan depoimenta katak iha akontesimentu ne’e
testemufia ba hela ospital atu partus. Bainhira partus hotu fila mai uma ofendida hasoru
testemufia ho tanis no hatudu oin triste no konta ba testemuna katak arguidu kaer
ofendida ninia orgaun sensitivu. Tanba ne’e testemufia ba iha arguidu nia uma maibé
arguidu la iha, no testemufa ba halo kedas denunsia iha Polisia. Testemufia deklara
katak dala ruma arguidu ba iha uma maibé testemufia la iha uma mak foin arguidu ba
iha uma.

Alegasaun final

Prokurador konsidera arguidu provadu komete krime hasoru ofendida. Mezmu arguidu
koko atu nega faktu hotu iha akuzasaun, maibé ofendida konfirma faktu hotu iha
akuzasaun no testemufia mds informa katak bainhira testemufa fila hosi ospital
ofendida informa katak arguidu komete aktu hanesan iha akuzasaun hasoru ofendida,
nune’e husu ba tribunal atu aplika pena efetiva ba arguidu.

Iha parte seluk, defeza haktuir katak arguidu nega faktu hotu iha akuzasaun maibé
ofendida kontinua konfirma faktu hotu iha akuzasaun, nune’e husu ba tribunal atu
kondena arguidu ho pena ne’ebé justu.

Desizaun
Depoisde avalia faktu hotu ne’ebe produs durante julgamentu, indepedentemente hosi

negasaun ba faktu sira ne’ebe alega kontra arguidu, maibé tribunal fiar liu ba
deklarasaun ofendida nian tanba tribunal konsidera faktu sira iha akuzasaun prokurador
nian provadu no afavor ba ofendida ninia depoimentu.

Bazeia ba faktu provadu sira ne’e no tetu més ho sirkunstansia atenuante hanesan
arguidu foin mak mai hatan iha tribunal. Entretantu, iha parte seluk, tribunal avalia més
sirkunstansia agravante sira hanesan arguidu hatene hela ofendida nia idade sei ki’ik
maibé arguidu uza nia forsa hodi pratika aktu ne’e hasoru ofendidu. Tanba ne’e tribunal
konklui prosesu ne’e no kondena arguidu ho pena tinan hitu iha prizaun.

5. Krime ofensa ba integridade fizika simples ho natureza VD

Nu. Prosesu : 0001/24 MFMFI

Kompozisaun Tribunal : Singular

Juis : Dr. Nasson Mario Armindo Marques Doutel Sarmento
Prokurador : Dr. Nelson J.S. Magno

Defeza : Dr. Jonas Henrique da Costa

Desizaun : Pena multa US$60.00

Iha 19 Maiu 2025, Tribunal Judisial Primeira Instansia Suai, prezide leitura sentensa ba
krime ofensa ba integridade fizika simples ho natureza VD ne’ebé envolve arguidu NC
hasoru nia aman, iha Munisipiu Manufahi.

Akuzasaun Prokurador



Prokurador akuza katak iha 14 Janeiru 2024, iha oras tuku 17:00 lokraik, arguidu uza
au naton ida hodi baku dala barak iha ofendidu nia ulun, tilun hun parte karuk dala ida
no baku dala ida iha kotuk laran to’o au nakfera. Hafoin arguidu foti tan ai ne’ebé fera
tiha ona hodi baku dala ida iha ofendidu nia liman kabun parte karuk no rezulta
ofendidiu sofre moras bubu no kanek. Antes agresaun ne’e, arguidu fila ba uma ho
kondisaun lanu no ofendidu hatete ba arguidu katak “hola feto ona tuur hakmatek
serbisu f6 han ferik oan no oan sira, la’os ba badiu tun sae hemu tua hela de’it”. Tanba
ne’e arguidu halo reazen hodi halo agresaun hirak ne’e hasoru ofendidu.

Prokurador akuza arguidu kontra artigu 145 KP kona-ba ofensa ba integridade fizika
simples ho moldura penal to’o tinan 3 ka multa no konjuga ho artigu 2, 3 (c), 35 (b) no
36 LKVD.

Produsaun ba prova sira
Iha prosesu julgamentu arguidu hili direitu nonook. Entretantu ofendidu kontinua

konfirma faktu sira hotu iha akuzasaun no ofendidu deklara katak arguidu hela hamutuk
ho ofendidu no ofendidu mak fé han no f6 hemu maske arguidu hola feto ona. Ofendidu
deklara liu tiha fulan ida, depoisde aprezenta denunsia, arguidu ba arguidu ba hakuak
ofendidu no husu deskulpa ona ba ofendidu no promete sei lahalo tan iha futuru no
ofendidu perdua ona arguidu. Ofendidu hatutan katak sira mos ba halo tan juramentu
iha Uma-Adat no arguidu promete sei lakomete tan krime hasoru ofendidu.

Alegasaun final

Prokuraddr haktuir katak arguidu hili direitu nonook, maibé ofendidu konfirma faktu sira
iha akuzasaun katak arguidu hela ho ofendidu no ofendidu mak f6 han no f6 hemu ba
arguidu. Prokurador konsidera arguidu nia aktu ne'e priense elementu hosi krime
ne’ebé akuza ba arguidu, tanba ne’e husu ba tribunal atu kondena arguidu tuir
konviksaun tribunal nian.

Entretantu, defeza haktuir katak arguidu hili direitu nonook maibé ofendidu kontinua
konfirma faktu hotu iha akuzasaun. Iha parte seluk arguidu ho ofendidu di'ak malu ona
no depoisde akontesementu ne’e arguidu la repete ninia hahalok ne’e. Tanba ne’e husu
ba tribunal atu aplika pena ne’ebé adekuandu ba arguidu.

Desizaun

Depoisde avalia faktu hotu durante prosesu ne’e, tribunal prova katak arguidu uza au
naton ida hodi baku dala barak iha ofendidu nia ulun, tilun hun parte karuk dala ida no
baku dala ida iha kotuk laran to’o au nakfera. Tribunal mos prova katak arguidu
kontinua foti ai ne’ebé fera ona hodi baku tan dala ida iha ofendidu nia liman parte
karuk rezulta moras bubu no kanek.



Bazeia ba faktu provadu sira ne’e no tetu mos ho sirkunstansia hotu-hotu ne’ebé haleu
krime ne’e, tribunal konklui prosesu ne’e no kondena arguidu ho pena multa US$60.00,
ne’ebé kada loron sei selu US$1.00 durante loron 60. Tribundl més fiksa pena
alternativa durante loron 40 prizaun, bainhira arguidu la kumpri pena multa refere.

6. Krime abuzu seksual ba menér ho agravasaun

Nu. Prosesu : 0015/24.CVMCT

Kompozisaun Tribunal : Koletivu

Juis : Dr. Naason Mario Armindo Marques Doutel, Dr. Hugo da
Cruz Pui no Dr. Samuel da Costa Pacheco

Prokurador : Dr. Simeao Brites Seixas

Defeza : Dr. Jonas Henrique da Costa

Desizaun : Pena prizaun tinan 4

Iha 21 Maiu 2025, Tribunal Judisial Primeira Instansia Suai, prezide leitura akordaun ba
krime abuzu seksual ba mendér ho agravasaun ne’ebé envolve arguidu CNA hasoru
ofendida ho idade tinan 8, iha Munisipiu Covalima.

Akuzasaun Prokuradér

Prokuraddr akuza katak iha 04 Jullu 2024, iha oras tuku 12:30 meiudia, ofendida ho nia
kolega na’in rua seluk ba ku’'u modo iha to’os laran. Depois ku'u tiha modo ofendida
tama ba uma laran foti lafatik atu tau modo no buka hela lafatik iha uma laran,
derepente arguidu tama ba uma laran kaer ofendida nia liman no arguidu hasai nia
orgaun sensitivu hatudu ba ofendida no kose ba ofendida nia kabun. Bainhira arguidu
rona ofendida nia inan bolu ofendida arguidu mdés halai sai hosi uma laran, ofendida
konta ba nia inan katak arguidu hatudu nia orgaun sensitivu no ba ofendida no kose ba
ofendida nia kabun.

Prokurador akuza arguidu kontra artigu 177 KP kona-ba abuzu seksual ba menér ho
moldura penal tinan 5 to’o tinan 15 no artigu 182 KP kona-ba agravasaun.

Produsaun ba prova sira

Iha prosesu julgamentu, arguidu nega faktu hotu iha akuzasaun. Arguidu deklara katak
momentu ne’eba arguidu ba iha ofendida nia uma hodi haree nia fahi ne’ebé f6 ba
ofendida nia inan aman f6 han. Arguidu deklara liutdn katak ofendida husu osan atu
hola mantolun nune’e arguidu f6 osan US$2.00 ba ofendida, no arguidu hemu tiha kafe
depois fila ba ninia uma. Arguidu deklara katak momentu ofendida tanis iha polisia VTC
nia uma katak ofendida ho nia kolega bosok malu buan. Arguidu més deklara katak
antes ne’e la iha problema ho ofendida nia inan aman.

Iha parte seluk, ofendida kontinua mantein no konfirma faktu hotu iha akuzasaun no
deklara katak, momentu ne’eba ho nia kolega ba ku’'u modo iha to’os laran uma sorin
no tama fali ba uma laran atu foti modo fatin, maibé arguidu kaer ofendida nia liman no
lori ofendida ba iha kuartu laran arguidu hasai nia orgaun sensitivu hatudu ba ofendida
no kontinua kose nia orgaun sensitivu ba ofendida nia kabun. Bainhira ofendida inan
bolu arguidu atu hemu kafe nune’e arguidu fé osan US$2.00 ba ofendida no arguidu sai



ba liur hodi hemu kafe. Depoisde arguidu fila ba uma ofendida konta kedas arguidu nia
hahalok aat ne’e ba nia inan.

Testemuia JdJ nu’udar ofendida nia inan depoimenta katak momentu ne’eba arguidu
ba iha uma no testemufa konversa hela ho arguidu no ofendida ho nia kolega sira ba
ku’u modo iha toos laran uma sorin. Testemuina ba dapur halo kafe no lori mai tau iha
meza leten buka arguidu lahetan, nune’e testemufia bolu arguidu no arguidu sai hosi
kuartu mai hemu kafe manas no fila ba ninia uma. Testemuna deklara katak hafoin
arguidu fila ofendida sai hosi kuartu konta kedas hahalok arguidu nian ne’e ba
testemunfa katak arguidu hasai nia orgaun sensitivu hodi kose ba ofendida nia kabun.
Testemuna deklara liutan katak ho nia Ia’en tuir kedas arguidu ba iha arguidu ninia uma
maibé arguidu la iha, nune’e ba iha Polisia nia uma hodi informa arguidu nia hahalok
ne’e. Testemufa konfirma katak arguidu f6 fahi hodi testemufia hakiak iha uma.

Alegasaun final

Prokurador haktuir katak mezmu iha julgamentu arguidu koko atu nega faktu balun iha
akuzasaun, maibé ofendida konfirma faktu hotu iha akuzasaun no testemufia mos
reforsa ofendida ninia deklarasaun, Tanba ne’e prokuradér konsidera arguidu provadu
komete krime hasoru ofendida, husu ba tribunal atu kondena arguidu ho pena prizaun
tinan ualu fulan neen.

Entretantu, defeza iha nia alegasaun haktuir katak arguidu ba duni ofendida nia uma,
maibé la komete aktu sira hanesan iha akuzasaun hasoru ofendida no testemufia més
rona de’it hosi ofendida. Tanba ne’e husu ba tribunal atu kondena arguidu pena ne’ebé
adekuada.

Desizaun

Depoisde avalia faktu hotu, tribunal halo alterasaun kualifikasaun juridiku hosi krime
abuzu seksual ba mendér ho agravasaun ba fali tentativa abuzu seksual ba menér ho
agravasaun. Alterasaun tanba tribunal konsidera arguidu ninia aktu ne’e priense krime
tentativa abuzu seksual ba menor.

Bazeia ba faktu provadu hirak ne’e no tetu més ho sirkunstansia agravantes hanesan

ofendida sei iha idade mendr no arguidu la arrepende ba ninia aktu ne’e, nune’e tribunal
konklui prosesu ne’e no kondena arguidu ho pena prizaun tinan haat.

7. Krime ofensa ba integridade fizika simples ho natureza VD

Nu. Prosesu : 0163/24. BBMLV

Kompozisaun Tribunal : Singular

Juis : Dra. Patricia Xavier Fatima de Araujo
Prokurador : Dr. Rafael Jeronimo Gusméao

Defeza : Dr. Jonas Henrique da Costa

Desizaun : Pena multa US$45.00



Iha 26 Maiu 2025, Tribunal Judisial Primeira Instansia Suai, liuhosi tribunal movel iha
Munisipiu Bobonaro prezide leitura sentensa ba krime ofensa ba integridade fizika
simples ho natureza VD, ne’ebé envolve arguidu BMdS hasoru nia feen, J iha Munisipiu
Bobonaro.

Akuzasaun Prokuradér

Prokurador akuza katak iha 13 Setembru 2024, iha oras tuku 12:00 meiudia, arguidu
tuku dala ida iha ofendida nia ulun besik tilun hun parte loos no tuku dala ida iha rentos
no ofendida sente moras makas no oin nakukun tanba arguidu deskonfia ofendida
amante ho mane seluk. Arguidu husu tuir maibé ofendida hirus arguidu nune’e mosu
haksesuk maluk no arguidu nervozu hodi halo agreasaun hirak ne’e hasoru ofendida.

Prokurador akuza arguidu kontra artigu 145 KP kona-ba ofensa ba integridade fizika
simples ho moldura penal to’o tinan 3 ka multa no konjuga ho artigu 2, 3 (a), 35 (b) no
36 LKVD.

Produsaun ba prova sira

Iha prosesu julgamentu, arguidu konfesa faktu hotu iha akuzasaun no deklara katak foin
mak mai hatan iha tribunal. Arguidu deklara katak arrepende ninia hahalok no konsiente
katak baku feen ne’e nu’udar attitude ladi’ak no promete sei lakomete tan krime hasoru
ofendida. Arguidu serbisu hanesan to’os na’in no la iha rendimentu ne’ebé fiksu kada
fulan.

Depoisde rona tiha deklarasaun arguidu nian, prokuradér husu ba tribunal atu presinde
ofendida nia deklarasaun tanba prova sufisiente ona. Parte defeza konkorda ho pedidu
ne’e, nune’e tribunal presinde deklarasaun ofendida nian.

Alegasaun final

Prokurador konsidera arguidu provadu komete krime hasoru ofendida no kazu VD ne’e
mos aas tebes, nune’e atu halo prevensaun ba krime refere husu ba tribunal atu
kondena arguidu tuir pena ne’ebé mak hakerek ona iha artigu 145 KP.

Entretantu, defeza husu ba tribunal atu kondena arguidu ho pena ne’ebé adekuadu ho
konsiderasaun katak arguidu konfesa, arrepende ninia hahalok no foin primeiravés mai
hatan iha tribunal.

Desizaun
Deposide avalia faktu sira tribunal konsidera arguidu provadu komete krime hasoru
ofendida tuir akuzasaun prokurador nian.



Bazeia ba faktu provadu hirak ne’e no tetu més ho sirkunstansia hotu-hotu ne’ebé haleu
krime ne’e, tribunal konklui prosesu no kondena arguidu ho pena multa US$45.00
ne’ebé sei selu 0.50 sentavus kada loron, durante loron 90. Tribunal mos fiksa pena
alternativa loron 40 prizaun, bainhira arguidu la kumpri pena multa refere.

8. Krime ofensa ba integridade fizika simples ho natureza VD

Nu. Prosesu : 0191/24 BBMLV

Kompozisaun Tribunal : Singular

Juisa : Dra. Patricia Xavier Fatima de Araujo
Prokurador : Dr. Rafael Jeronimo Gusmao

Defeza : Dr. Jonas Henrique da Costa

Desizaun : Pena prizaun fulan 4 suspende ba tinan 1

Iha 26 Maiu 2025, Tribunal Judisial Primeira Instansia Suai liuhosi tribunal movel iha
Munisipiu Bobonaro prezide leitura sentensa ba krime ofensa ba integridade fizika
simples ho natureza VD, ne’ebé envolve arguidu EB hasoru nia feen, iha Munisipiu
Bobonaro.

Akuzasaun Prokuradér

Prokurador akuza katak iha 06 Novembru 2024, iha oras tuku 22:00 kalan, arguidu
basa dala ida iha ofendida nia tilun hun no tuku dala haat iha ofendida nia kotuk laran.
Antes ne’e, arguidu ho ofendida diskute malu kona-ba arguidu deskonfia ofendida iha
relasaun amante (selingkuh) ho mane seluk.

Prokurador akuza arguidu kontra artigu 145 KP kona-ba ofensa ba integridade fizika
simples ho moldura penal to’o tinan 3 ka multa no konjuga ho artigu 2, 3 (a), 35 (b) no
36 LKVD.

Produsaun ba prova sira

Iha prosesu julgamentu, arguidu konfesa faktu sira iha akuzasaun, arrepende ninia
hahalok no promete sei lakomete tan krime hasoru ofendida, arguidu hanesan ema
agrikultér la iha rendimentu ne’ebé fiksu.

Depoisde rona tiha deklarasaun arguidu nian, prokurador husu ba tribunal atu presinde
ofendida nia deklarasaun tanba prova sufisiente ona. Parte defeza konkorda ho pedidu
ne’e, nune’e tribunal presinde deklarasaun ofendida nian.

Alegasaun final

Prokuradér konsidera arguidu provadu komete krime hasoru ofendida no kazu VD ne’e
aas tebes, nune’e atu prevene arguidu repete tan ninia aktu ne’e iha futuru, husu ba
tribunal atu kondena arguidu tuir konviksaun tribunal nian.



Alende ne’e, defeza husu ba tribunal atu kondena arguidu ho pena ne’ebé justu ho
konsiderasaun katak, arguidu konfesa, arrepende nia hahalok no promete sei la komete
tan krime ne’e hasoru ofendida, hanesan agrikultor laiha rendimentu ne’ebé fiksu.

Desizaun

Tribunal avalia no konsidera katak faktu hotu iha akuzasaun prokuradér nian provadu.
Bazeia ba faktu provadu sira ne’e no tetu mos ho sirkunstansia hotu-hotu ne’ebé haleu
krime ne’e, nune’e tribunal konklui prosesu ne’e no kondena arguidu ho pena prizaun
fulan haat suspende ba tinan ida.

9. Krime kontrabandu

Nu. Prosesu : 0002/25.BBBGD

Kompozisaun Tribunal : Koletivu

Juis : Dr. Samuel da Costa Pacheco, Dr. Nasson Mario Armindo.
M. D. Sarmento no Dra. Patricia de Araujo F. B. M. Xavier

Prokurador : Dr. Nelson J.S Magno

Defeza : Dr. Jonas Henrique da Costa

Desizaun : Pena multa US$30.00

lha 26 Maiu 2025, Tribunal Judisial Primeira Instansia Suai, liuhosi tribunal movel iha
Munisipiu Bobonaro prezide leitura akordaun ba krime kontrabandu ne’ebé envolve
arguidu Mateus Amaral Gusmao hasoru Estadu RDTL, iha Munisipiu Bobonaro.

Akuzasaun Prokuradér

Prokurador akuza katak iha 16 Janeiru 2025, maizumenus iha oras ne’ebé la apura,
arguidu hasoru malu ho sidadaun Indonézia iha fronteira Mota-ain, arguidu entrega
osan US$250.00, ba iha sidadaun Indonézia atu sosa bebidas ho marka Golda Coffe
kaixa 139 no milku kaixa 34.

Tuirmai iha 17 Janeiru 2025, maizumenus iha oras tuku 22:00 kalan, sidadaun
Indonézia Sr. Antonio telefone ba iha arguidu hodi dehan katak bebidas sira ne’e tula
ona ba bero no sai ona hosi Atapupu no sei hatun iha tasi ibun Halinasan area
Batugade. Depoisde arguidu hatun tiha bebidas sira ne’e hosi bero laran, arguidu tula
sasan sira ne’e iha gerobak no dudu atu ba uma, maibé iha dalan Polisia UPF prende
tiha objetu sira ne’e no submete hodi halo identifikasaun ba arguidu.

Prokuraddr akuza arguidu kontra artigu 316 KP kona-ba kontrabandu ho moldura penal
tinan 2 to’o tinan 6 ka multa.

Produsaun ba prova sira



Iha prosesu julgamentu, arguidu konfesa faktu sira iha akuzasaun, arguidu deklara
katak foin mak primeiravés mai hatan iha tribunal no depoisde akontesimentu ne’e to’o
agora lahatama ona sasan liuhosi dalan illegal.

Alegasaun final
Prokurador haktuir katak, arguidu prova komete krime kontrabandu tuir artigu 316 KP,
tanba ne’e husu ba tribunal atu kondena arguidu tuir konviksaun tribunal nian.

Entretantu, defeza husu ba tribunal atu kondena arguidu ho pena ne’ebé adekuadu ho
konsiderasaun katak, arguidu konfesa, foin primeiravés mai hatan iha tribunal no
depoisde akontesimentu ne’e la hatama ona sasan tuir dalan illegal.

Desizaun
Depoisde avalia faktu hotu, tribunal konsidera arguidu nia aktu provadu tuir akuzasaun
prokurador nian.

Bazeia ba faktu provadu hirak ne’e no depoisde tetu més sirkunstansia relevante sira
ne’ebe asosia ho krime ne’e, tribunal konklui prosesu ne’e no kondena arguidu ho pena
multa US$30.00, ne’ebé sei selu 0.50 sentavus kada loron durante loron 60. Tribunal
mos fiksa pena alternativa durante loron 40, bainhira arguidu la kumpri pena multa
refere. Tribunal més f6 orden atu sasan ka objetu apresaun sira afavor ba estadu hodi
halo destroisaun.

10. Krime kontrabandu

Nu. Prosesu : 0309/23.PNSIC

Kompozisaun Tribunal : Koletivu

Juis : Dra. Patricia de Araujo F. B. M. Xavier, Dr. Nasson Mario.
A. M. Sarmento no Dr. Samuel da Costa Pacheco

Prokurador : Dr. Nelson J.S Magno

Defeza : Dr. Ismael Asuncgao Lopes

Desizaun : Pena multa US$80.00

lha 26 Maiu 2025, Tribunal Judisial Primeira Instansia Suai, liuhosi tribunal movel iha
Munisipiu Bobonaro, prezide leitura akordaun ba krime kontrabandu ne’ebé envolve
arguidu Amaro Tavares no Juvinal da Costa hasoru Estadu RDTL, iha Munisipiu
Bobonaro.

Akuzasaun Prokuradér

Prokurador akuza katak iha 31 Outubru 2023, maizumenus iha oras tuku 04:00
madrugada, arguidu Amaro Tavares foti xave kareta arguidu Juvinal da Costa hodi lori
kareta ba iha area tasi ibun Ena laran hodi tula objetu sira hanesan sigaru ne’ebé entes



ne’e ema sidadaun Indonézia hatama mai teritoriu Timor — Leste ilegalmente no hatun
iha tasi ibun. Bainhira arguidu Amaro Tavares tula hotu sigaru sira ne’e no konduz
kareta fila fali ba fatin penginapan, arguidu Amaro hatete ba arguidu Juvinal atu
transporta sigaru sira ne’e ba Dili no bainhira arguidu sira sai hosi penginapan to’o iha
dalan klaran polisia sira hapara kareta no haree kareta laran ne’e nakonu ho sigaru,
nune’e polisia halo kedas aprensaun ba objeitu refere no halo identifikasaun ba arguidu
no objeitu hosi krime ne'e prokuraddér halo destroisaun bazeia ba despaixu hosi
tribunal.

Prokurador akuza arguidu kontra artigu 316 KP kona-ba kontrabandu ho moldura penal
tinan 2 to’o tinan 6 ka multa.

Produsaun ba prova sira

Iha prosesu julgamentu, arguidu sira konfesa faktu sira iha akuzasaun, arguidu deklara
katak sigaru sira ne’e sosa ho valor US$6,000.00. Arguidu sira deklara katak foin mak
mai hatan iha tribunal, arrepende sira nia hahalok, arguidu sira moés deklara katak
depoisde akontese to’o agora lahatama ona sasan liuhosi dalan ilegal.

Alegasaun final
Prokurador haktuir katak, arguidu sira provadu komete krime ne’ebé akuza ba arguidu
sira, tanba ne’e husu ba tribunal atu kondena arguidu tuir konviksaun tribunal nian.

Entretantu, defeza haktuir katak arguidu sira konfesa, arrepende sira nia hahalok, foin
mak hatan iha tribunal no depoisde akotese arguidu sira lahatama ona sasan liuhosi
dalan ilegal. Tanba ne’e husu ba tribunal aplika pena multa ba arguidu sira.

Desizaun
Despoisde avalia faktu sira hotu tribunal prova katak arguidu sira provadu komete krime
tuir akuzasaun prokurador nian.

Bazeia ba faktu provadu sira ne’e no tetu més ho sirkunstansia hotu-hotu ne’ebé
relasiona ho krime ne’e, tribunal konklui no kondena kada arguidu sira pena multa US$
80.00, ne’ebe kada loron sei selu US$1.00 husi arguidu ida-idak durante loron 80.
Tribunal maés fiksa pena alternativa durante loron 60 prizaun, bainhira arguidu la kumpri
pena multa refere no selu més ho kustu judisial US$20.00

11.Krime kontrabandu

Nu. Prosesu : 0006/23.BBBGD

Kompozisaun Tribunal : Koletivu

Juis : Dra. Patricia de Araujo F. B. M. Xavier, Dr. Nasson Mario



M. D. Sarmento no Dr. Samuel da Costa Pacheco

Prokurador : Dr. Nelson J.S Magno
Defeza : Dr. Jonas Henrique da Costa
Desizaun : Pena multa US$60.00

Iha 26 Maiu 2025, Tribunal Judisial Primeira Instansia Suai, liuhosi tribunal movel iha
Munisipiu Bobonaro, prezide leitura akordaun ba krime kontrabandu ne’ebé envolve
arguidu Julido Antonio hasoru Estadu RDTL, iha Munisipiu Bobonaro.

Akuzasaun Prokuradér

Prokurador akuza katak iha 23 Abril 2023, maizumenus iha oras tuku 5:00 dadeer,
arguidu ba iha mota laran Tapo Memo hodi sosa sigaru Surya 12 ho total 60 slop ho
osan US$1,140.00, hosi sidadaun Indonézia. Depoisde sosa tiha sigaru refere arguidu
tula ho nia motorizada atu lori ba Dili, baihira to’o iha area Mandoki polisia pasa revista
hodi halo kedas aprensaun ba objetu refere hodi submete ba halo identifikasaun ba
arguidu.

Prokurador akuza arguidu kontra artigu 316 KP kona-ba kontrabandu ho moldura penal
tinan 2 to’o tinan 6 ka multa.

Produsaun ba prova sira

lha prosesu julgamentu, arguidu konfesa faktu hotu iha akuzasaun, arguidu deklara
katak foin primeiravés hatama sasan liuhosi dalan ilegal, arrepende ninia hahalok no
depoisde akontesimentu ne’e to’o agora arguidu lahatama ona sasan liuhosi dalan
illegal. Arguidu hanesan motorista ho vensimentu kada fulan US$150.00.

Alegasaun final

Prokurador haktuir katak arguidu provadu komete krime tuir akuzasaun prokuradoér
nian, no krime kontrabandu sempre akontese iha area fronteira, tanba ne’e husu ba
tribunal atu kondena arguidu tuir konviksaun tribunal nian.

Entretantu, defeza haktuir katak iha julgamentu arguidu konfesa faktu hotu iha
akuzasaun no depoisde akontesementu ne’e arguidu lahatama ona sasan ilegal no
arguidu mos foin mak mai hatan iha tribunal. Tanba ne’e husu ba tribunal atu kondena
arguidu ho pena multa.

Desizaun
Depoisde avalia faktu hotu, tribunal konsidera arguidu provadu komete krime tuir
akuzasaun prokurador nian.



Bazeia ba faktu provadu hirak ne’e no tetu més ho sirkunstansia hotu-hotu ne’ebé haleu
krime nune’e, nune’e tribunal konklui prosesu ne’e no kondena arguidu ho pena multa
US$60.00, ne’ebé arguidu sei selu US$1.00 kada loron, durante loron 60. Tribunal moés
fiksa pena alternative durante loron 40 prizaun, bainhira arguidu la kumpri pena multa
refere no objetu aprendidu hirak ne’e tribunal deside afavor ba estadu hodi halo
destroisaun.

12. Krime kontrabandu

NU. prosesu : 0006/23.BBBGD

Kompozisaun Tribunal : Koletivu

Juis : Dr. Nasson Mario Armindo M. D. Sarmento, Dr. Samuel da
Costa Pacheco no Dra. Patricia de Araujo F. B. M. Xavier

Prokurador : Dr. Rafael Jeronimo Gusmao

Defeza : Dr. Jonas Henrique da Costa

Desizaun : Pena multa US$60.00

lha 27 Maiu 2025, Tribunal Judisial Primeira Instansia Suai, liuhosi tribunal movel iha
Munisipiu Bobonaro, prezide leitura akordaun ba krime kontrabandu ne’ebé envolve
arguidu Agustinho Maia hasoru Estadu RDTL, iha Munisipiu Bobonaro.

Akuzasaun Prokuradér

Prokurador akuza katak iha 22 Novembru 2024, maizumenus iha oras tuku 8:00
dadeer, arguidu hasoru malu ho sidadaun Indonézia iha area Haikesak, Tunubibi
fronteira entre Indonézia ho Timor-Leste hodi foti fahi rua tama mai area Timore-Leste
liuhosi dala ilegal. Tanba ne’e Polisia UPF ne’ebé halo hela patrulamentu iha area
refere haree hetan arguidu no halo kedas aprensaun ba fahi rua ne’e hodi submete ba
prosesu identifikasaun. Entretantu objetu hosi krime ne’e prokuradér halo “venda
antisipada,” bazeia ba despaixu hosi tribunal no osan hosi venda ne’e tama ba kofre
estadu nian.

Prokuradér akuza arguidu kontra artigu 316 KP kona-ba kontra bandu ho moldura penal
tinan 2 to’o tinan 6 ka multa.

Produsaun ba prova sira

Iha prosesu julgamentu, arguidu konfesa faktu hotu iha akuzasaun, foin primeiravés
hatama sasan liuhosi dalan ilegal no foin primeiravés mai hatan iha tribunal no
depoisde akontesementu ne’e lahatama ona sasan liuhosi dalan ilegal, arguidu
hanesan negosiante ho rendimentu kada fulan US$100.00.

Alegasaun final



Prokurador haktuir katak arguidu provadu komete krime ne’ebé akuza ba arguidu, tanba
ne’e husu ba tribunal atu kondena arguidu tuir konviksaun tribunal nian.

Entretantu, defeza haktuir katak arguidu konfesa faktu hotu iha akuzasaun, foin
primeiravés mai hatan iha tribunal no foin primeiravés hatama sasan liuhosi dalan
ilegal, tanba ne’e husu ba tribunal atu kondena arguidu ho pena multa.

Desizaun

Depoisde avalia faktu hotu, tribunal konsidera arguidu provadu bazeia ba faktu hotu iha
akuzasaun prokurador nian katak arguidu hatama sasan liuhosi dalan ilegal hodi laselu
taxa ba Estadu RDTL.

Bazeia ba faktu provadu hirak ne’e no tetu mos ho sirkunstansia hotu-hotu ne’ebé haleu
krime ne’e, nune’e tribunal konklui prosesu no kondena arguidu ho pena multa
US$60.00, ne’ebé arguidu sei selu US$1.00 kada loron, durante loron 60. Tribunal moés
fiksa pena alternativa durante loron 40 prizaun, bainhira arguidu la kumpri pena multa
refere.

13.Krime ofensa ba integridade fizika simples ho natureza VD

NU. Prosesu : 0163/24.BBMLV

Kompozisaun Tribunal : Singular

Juis : Dr. Nasson Mario A. M. Doutel Sarmento
Prokuradér : Dr. Rafael Jeronimo Gusmao

Defeza : Dr. Jonas Henrique da Costa

Desizaun : Pena multa US$60.00

lha 27 Maiu 2025, Tribunal Judisidl Primeira Instansia Suai, liuhosi tribunal movel iha
Munisipiu Bobonaro, prezide leitura sentensa ba krime ofensa ba integridade fizika
simples ho natureza VD, ne’ebé envolve arguidu RNNS hasoru nia feen, iha Munisipiu
Bobonaro.

Akuzasaun Prokuradér

Prokurador akuza katak iha 29 Outubru 2024, iha oras tuku 8:00 dadeer, arguidu rasta
ofendida nia fuuk ba mai iha uma laran, lori fiu buli cok nian baku dala ida iha ofendida
nia liman parte loos, tebe dala ida iha liman fuan klaran parte karuk no tuku dala ida iha
kotuk laran. Antes ne’e, arguidu ho ofendida diskute malu kona-ba niameru foun ne’ebé
telefone ba iha ofendida nia telefone, arguidu husu tuir maibé ofendida hatete dehan la
hatene numeru refere se nian.



Prokurador akuza arguidu kontra artigu 145 KP kona-ba ofensa ba integridade fizika
simples ho moldura penal to’o tinan 3 ka multa no konjuga ho artigu 2, 3 (a), 35 (b) no
36 LKVD.

Produsaun ba prova sira

Iha prosesu julgamentu, arguidu konfesa faktu sira iha akuzasaun no deklara katak
baku feen ne’e hahalok ladi'ak. Arguidu foin primeiravés mai hatan iha tribunal no
promete sei lakomete tan krime hasoru ofendida no ema seluk iha futuru no depoisde
akontesementu ne’e liu loron ida di'ak malu fali ho ofendida.

Alende ne’e, ofendida kontinua konfirma faktu sira iha akuzasaun no deklara katak ho
arguidu nia agresaun ne’e rezulta ofendida sente moras to’o semana ida mak di’ak fali
no di'ak malu ona ho arguidu.

Alegasaun final

Prokurador haktuir katak arguidu provadu komete krime hasoru ofendida bazeia ba
faktu provadu ne’ebe ezamina durante prosesu julgamentu. Tanba ne’e, konsidera
katak krime VD ne’e kontinua aas tebes, atu prevene krime refere la akontese tan iha
future, husu ba tribunal atu kondena arguidu ho pena prizaun tinan ida suspende ba
tinan ida.

Entretantu, defeza haktuir katak arguidu konfesa faktu hotu ne’ebe alega ba nia no
depoisde akontesementu ne’e sira di'ak malu fali ona no la iha tan problema seluk.
Tanba ne’e husu ba tribunal atu kondena arguidu ho pena ne’ebé adekuadu.

Desizaun

Depoisde avalia faktu sira hotu, tribunal prova katak arguidu rasta ofendida nia fuuk ba
mai iha uma laran, lori fiu buli cok baku dala ida iha liman parte loos, tebe dala ida iha
liman fuan klaran parte karuk no tuku dala ida iha kotuk laran.

Bazeia ba faktu provadu sira ne’ebe produs durante julgamentu no sirkunstansia hotu-
hotu ne’ebé haleu krime ne’e, tribunal konklui prosesu ne’e no kondena arguidu ho
pena multa US$60.00, ne’ebé kada loron sei selu US$1.00, durante loron 60. Tribunal
mos fiksa pena alternativa durante loron 40 prizaun, bainhira arguidu la selu pena multa
refere.

14.Krime kontrabandu
Nu. Prosesu :0212/24 BBMLV



Kompozisaun Tribunal : Koletivu

Juis : Dra. Patricia de Araujo F. B. M. Xavier, Dr. Nasson Mario
A. M. D. Sarmento no Dr. Samuel da Costa Pacheco

Prokurador : Dr. Rafael Jerénimo Gusmao

Defeza : Dr. Jonas Henrique da Costa

Desizaun : Pena multa US$60.00

lha 27 Maiu 2025, Tribundl Judisial Primeira Instansia Suai, liuhosi tribunal movel iha
Munisipiu Bobonaro, prezide leitura akordaun ba krime kontrabandu ne’ebé envolve
arguidu Norberto de Jesus Araujo hasoru Estadu RDTL, iha Munisipiu Bobonaro.

Akuzasaun Prokuradér

Prokuradér akuza katak iha 24 Dezembru 2024, maizumenus iha oras ne’ebé la apura
arguidu ba iha fronteira Mota Bora hodi sosa tabaku iha sidadaun Indonézia ho osan
US$100.00. Arguidu transporta tabaku sira ne’e ba uma no iha dalan bainhira atu ba
faan iha Merkadu Maliana mak polisia prende sasan hirak ne’e.

Prokurador akuza arguidu kontra artigu 316 KP kona-ba krime kontrabandu ho moldura
penal tinan 2 to’o tinan 6 ka multa.

Produsaun ba prova sira

Iha prosesu julgamentu, arguidu konfesa faktu hotu iha akuzasaun no deklara katak foin
mak mai hatan iha tribunal no promete sei lakomete tan krime hanesan iha futuru,
arguidu ema agrikultor la iha rendimentu ne’ebé fiksu.

Alegasaun final

Prokurador haktuir katak arguidu nia aktu ne’e priense elementu krime ne’ebé akuza ba
arguidu, nune’e husu ba tribunal atu kondena arguidu sira tuir pena ne’ebé mak
hakerek ona iha artigu 316 KP.

Entretantu, defeza husu ba tribunal atu kondena arguidu ho pena ne’ebé adekuadu ho
konsiderasaun katak, arguidu konfesa, foin primeiravés mai hatan iha tribunal no
promete sei la repete tan krime hanesan iha futuru.

Desizaun

Depoisde avalia faktu relevante sira hotu hosi kazu ne’e, tribunal prova katak arguidu
nia aktu krime priense elementu hosi krime kontrabandu tuir akuzasaun prokurador
nain.

Bazeia ba faktu provadu sira ne’e no tetu mos ho sirkunstansia hotu-hotu ne’ebé haleu
krime ne’e, tribunal konklui prosesu ne’e no kondena arguidu ho pena multa US$60.00,



ne’ebé sei selu US$1.00 kada loron, durante loron 60. Tribunal moés fiksa pena
alternativa durante loron 40 prizaun, bainhira arguidu la kumpri pena multa refere no
objetu hosi aprensaun ne’e tribunal deside afavor ba estadu no sei halo destroisaun.

15.Krime kontrabandu

Nu. Prosesu : 0141/24 BBMLV

Kompozisaun Tribunal : Koletivu

Juis : Dra. Patricia de Araujo F. B. M. Xavier, Dr. Nasson Mario
A. M. D. Sarmento no Dr. Samuel da Costa

Prokurador : Dr. Nelson J.S. Magno

Defeza : Dr. Jonas Henrique da Costa

Desizaun : Pena multa US$60.00

lha 27 Maiu 2025, Tribunal Judisial Primeira Instansia Suai, liuhosi tribunal movel iha
Munisipiu Bobonaro, prezide leitura akordaun ba krime kontrabandu ne’ebé envolve
arguidu Oscar dos Santos no arguida Amelia Gomes no Agustinha Soi Bere hasoru
Estadu RDTL, iha Munisipiu Bobonaro.

Akuzasaun Prokuradér

Prokuraddr akuza katak iha 29 Outubru 2024, maizumenus iha oras ne’ebé la apura,
arguida Amelia Gomes Agustinha Soi Bere no arguidu Oscar dos Santos ba iha
fronteira Mota Malibaka hodi sosa fahi oan tolu (3) iha sidadaun Indonézia. Fahi oan ida
ho folin US$60.00 ho total osan hamutuk US$180.00. Depoisde sosa tiha sei iha hela
fronteira atu fila ba uma, mak Polisia UPF hetan no halo aprensaun ba fahi sira no halo
kedas identifikasaun ba arguidu no arguida sira.

Prokurador akuza arguidu no arguida sira kontra artigu 316 KP kona-ba krime
kontrabandu ho moldura penal tinan 2 to’o tinan 6 ka multa.

Produsaun ba prova sira

Iha prosesu julgamentu, arguidu no arguida sira konfesa faktu sira iha akuzasaun,
arguidu sira deklara katak foin mak primeiravés hatama sasan liuhosi dalan ilegal, no
promete katak sira sei lahatama tan sasan liuhosi dalan ilegal tanba kontra lei.

Alegasaun final

Prokurador haktuir katak iha julgamentu arguidu ho arguida sira konfesa hotu faktu sira,
signifika katak krime ne’e akontese duni. Atu prevene arguidu no arguida sira repete tan
sira ninia aktu ne’e iha futuru, husu ba tribunal atu kondena arguidu sira tuir pena
ne’ebé mak hareke ona iha artigu 316 KP.



Entretantu, defeza haktuir katak iha jugamentu arguidu no arguida sira konfesa no
promete sei repete tan sira ninia aktu ne’e iha futuru. Tanba ne’e husu ba tribunal atu
aplika pena ne’ebé kmaan ba arguidu no arguida sira.

Desizaun
Depoisde avalia faktu hotu, tribunal konsidera arguidu no arguida sira nia aktu ne’e
provu tuir akuzasaun prokurador nian.

Bazeia ba faktu provadu sira ne’e no tetu moés ho sirkunstansia hotu-hotu ne’ebé haleu
krime ne’e, tribunal konklui prosesu ne’e no kodena kada arguidu no arguida sira ho
pena multa US$60.0, ne’ebé kada loron sei selu US$1.00, durante loron 60. Tribunal
mos fiksa pena alternativa durante loron 40 prizaun, bainhira arguidu no arguida sira la
selu pena multa refere.

16.Krime ofensa ba integridade fizika simples ho natureza VD

Nu. Prosesu : 0006/24.BBBBV
Kompozisaun Tribunal : Singular

Juis : Dr. Samuel da Costa Pacheco
Prokurador : Dr. Nelson J.S Magno

Defeza : Dr. Jonas Henrique da Costa
Desizaun : Pena multa US$60.00

Iha 26 Maiu 2025, Tribunal Judisial Primeira Instansia Suai, liuhosi tribunal movel iha
Munisipiu Bobonaro, prezide leitura sentensa ba krime ofensa ba integridade fizika
simples ho natureza VD, ne’ebé envolve arguida FdJP hasoru nia bei-oan, iha
Munisipiu Bobonaro.

Akuzasaun Prokuradér

Prokurador akuza katak iha 24 Maiu 2024, iha oras tuku 12:00 meiudia, arguida dada
ofendidu tama ba iha kuartu laran hodi lori sapatu nia tutun baku dala rua iha ofendidu
nia ulun rezulta kanek no raan sai. Antes agreasaun ne’e, ofendidu foti arguida nia
osan, nune’e arguida husu ofendidu to’o dala tolu, maibé ofendidu hatan katak “laos nia
mak foti arguida nia osan.”

Prokuradoér akuza arguidu kontra artigu 145 KP kona-ba ofensa ba integridade fizika
simples ho moldura penal to’o tinan 3 ka multa no konjuga ho artigu 2, 3 (d), 35 (c) no
36 LKVD.

Produsaun ba prova sira
Iha prosesu julgamentu, arguida konfesa faktu iha akuzasaun no deklara katak komete
aktu ne’e hasoru ofendidu, tanba foti arguida nia osan US$300.00. Arguida moés deklara



katak foin mak mai hatan iha tribunal, arrepende ninia hahalok no promete sei lakomete
krime hasoru ofendidu ka ema seluk iha futuru.

Depoisde rona tiha deklarasaun arguida nian, prokurador husu ba tribunal atu presinde
ofendidu nia deklarasaun tanba prova sufisiente ona. Parte defeza konkorda ho pedidu
ne’e, nune’e tribunal presinde deklarasaun ofendidu nian.

Alegasaun final

Prokuraddr haktuir katak, arguidu nia aktu krime ne’e priense elementu krime iha artigu
145 KP ho natureza VD, tanba ne’e husu ba tribunal atu kondena arguida ho pena
multa.

Entretantu, defeza haktuir katak arguida baku ofendidu tanba ofendidu foti osan sein
kufAesimentu hosi arguida. Arguida mdés konfesa, arrepende no foin mak mai hatan iha
tribunal tanba ne’e husu ba tribunal kondena arguida ho pena multa.

Desizaun
Depoisde avalia faktu sira, tribunal prova katak arguidu foti sapatu baku dala rua iha
ofendidu nia ulun rezulta kanek no raan.

Relasiona ho faktu provadu sira ne’e no despoisde avalia faktu no sirkunstansia hotu-
hotu ne’ebé haleu krime ne’e, tribunal konklui prosesu ne’e no kondena arguidu ho
pena multa US$60.00, ne’ebé sei selu US$1.00 kada loron durante loron 60. Tribunal
mos fiksa pena alternativa durante loron 40 prizaun, bainhira arguida la kumpri pena
multa refere.

17.Krime ofensa ba integridade fizika simples ho natureza VD

Nu. Prosesu : 0163/24. BBMLV

Kompozisaun Tribunal : Singular

Juis : Dr. Nasson Mario Armindo Marques Doutel Sarmento
Prokurador : Dr. Nelson J.S Magno

Defeza : Dr. Jonas Henrique da Costa

Desizaun : Pena multa US$30.00

Iha 30 Maiu 2025, Tribunal Judisial Primeira Instansia Suai, liuhosi tribunal movel iha
Munisipiu Bobonaro, prezide leitura sentensa ba krime ofensa ba integridade fizika
simples ho natureza VD, ne’ebé envolve arguida ML hasoru nia la’en, iha Munisipiu
Bobonaro.

Akuzasaun Prokuradér
Prokuradoér akuza katak iha 01 Novembru 2024, iha oras tuku 19:00 kalan, arguida
haruka ofendidu ko’us sira nia oan ne’ebé tanis hela no arguida han hela iha meja.



Maibéofendidu haruka fali arguida atu han lalais hodi ko’us sira nia oan ne’ebé tanis
hela. Tanba ne’e arguida hatan ho tolok, no ofendidu tebe dala ida iha arguida nia
kabaas, rezulta bikan ne’ebé arguida kaer hela monu tun rahun. Hafoin arguida foti
bikan ne’ebé rahun nia rohan hodi sona ofendidu nia kabaas parte karuk dala ida no
kabaas parte oin dala ida no rezulta ofendida oin nakukun no halai sai hosi uma.

Prokurador akuza arguida kontra artigu 145 KP kona-ba ofensa ba integridade fizika
simples ho moldura penal to’o tinan 3 ka multa no konjuga ho artigu 2, 3 (a), 35 (b) no
36 LKVD.

Produsaun ba prova sira

Iha prosesu julgamentu, arguida konfesa faktu sira iha akuzasaun, arguida deklara
katak momentu haruka ofendidu ko’us sira nia oan no ofendidu la tebe arguida karik la
akontese problema ne’e. Arguida deklara mos katak foin mak mai hatan iha tribunal,
arrepende ninia hahalok no promete sei la komete tan krime hanesan iha futuru.

Depoisde rona tiha deklarasaun arguida nian, prokurador husu ba tribunal atu presinde
ofendidu nia deklarasaun tanba prova sufisiente ona. Parte defeza konkorda ho pedidu
ne’e, nune’e tribunal presinde deklarasaun ofendidu nian.

Alegasaun final

Prokuraddr haktuir katak iha julgamentu arguida konfesa faktu sira iha akuzasaun
signifika katak arguida provadu komete krime ne’ebé akuza ba arguida. Tanba ne’e atu
prevene arguida repete hikas ninia aktu ne’e iha futuru, husu ba tribunal atu kondena
arguida ho pena multa.

Entretantu, defeza haktuir katak iha julgamentu arguida konfesa, arrepende ninia
hahalok no foin mak mai hatan iha tribunal. Defeza haree katak motivu hosi krime ne’e
mai hosi ofendidu tanba ne’e husu ba tribunal tetu didi'ak no deside pena ne’ebé
adekuadu ba arguida.

Desizaun
Depoisde avalia faktu sira, tribunal prova katak arguida foti bikan nia rahun hodi sona
dala rua iha ofendidu nia kabaas.

Konsidera no avalia faktu provadu sira ne’e no sirkunstansia hotu-hotu ne’ebé haleu
krime ne’e, tribunal konklui prosesu ne’e no kondena arguida ho pena multa US$30.00,
ne’ebé sei selu 0,50 sentavus kada loron, durante loron 60. Tribunal mos fiksa pena
alternativa durante loron 40 prizaun, bainhira arguida la kumpri pena multa refere.

